
 
 
 
 
 
 
                 
  

kNK5 moZos3=x 
Nunavut Maligaliurvia  
Legislative Assembly of Nunavut 
Assemblée législative du Nunavut 

ᓴᖅᑭᑕᑦ 
 
ᐅᖃᖅᑎᖓᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᑐᓴᖅᑎᑦᑎᕗᑦ ᖃᓄᐃᓕᐅᕈᑕᐅᓂᐊᖅᑐᓂᒃ ᐄᑉᐳ 

1-ᒥ ᓇᓪᓕᐅᓐᓂᖅᓯᐅᖅᑎᓪᓗᒋᑦ 
 
ᐃᖃᓗᐃᑦ, ᓄᓇᕗᑦ (ᒫᔾᔨ 30, 2009) - ᐅᖃᖅᑎ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᔭᐃᒥᓯ ᐋᕆᐊᒃ ᐅᓪᓗᒥ 
ᑐᓴᖅᑎᑦᑎᕗᖅ ᖃᓄᐃᓕᐅᕈᑕᐅᓂᐊᖅᑐᓂᒃ ᐄᑉᐳ 1, 2009-ᒥ.  
 
“ᖁᓕᒋᓕᖅᑕᖓᓐᓂ ᓇᓪᓕᐅᓐᓂᖅᓯᐅᕈᑕᐅᓂᐊᖅᑐᖅ ᓄᓇᕗᑦ ᓴᖅᑭᑕᐅᓚᐅᕐᓂᖓᓄᑦ ᑖᓐᓇ ᖁᕕᐊᓱᒍᑎᒋᓗᑎᒍ 
ᐊᒻᒪ ᐃᖅᑲᐅᒪᔾᔪᑎᒋᓗᑎᒍ”, ᑕᐃᒪᓐᓇ ᐅᖃᓚᐅᖅᑐᖅ ᐅᖃᖅᑎ ᐋᕆᐊᒃ. “ᖁᕕᐊᓱᑦᑎᐊᖅᑐᖓ ᒪᓕᒐᓕᐅᖅᑎᑦ 
ᑲᑎᒪᔨᖏᑦ ᑲᑎᒪᕐᔪᐊᕐᓂᐊᕐᒪᑕ ᑕᐃᑦᓱᒪᓂ ᐅᓪᓗᕐᒥ.” 
 
ᖃᓄᐃᓕᐅᕈᑕᐅᓂᐊᖅᑐᑦ ᐅᓪᓗᕐᒥ ᑕᐃᑲᓂ ᐅᑯᐊᖑᕗᑦ: ᐃᓗᓐᓇᖏᓪᓗ ᖃᓄᐃᓕᐅᕈᑕᐅᔪᑦ ᒪᑐᐃᖓᔪᑦ 
ᑭᓇᒃᑯᑐᐃᓐᓇᕐᓄᑦ ᐊᒻᒪ ᒪᓕᒐᓕᐅᕐᕕᖕᒥ ᐱᓕᕆᔭᐅᓂᐊᖅᑐᑦ. 
 
10:00 ᐅᓪᓛᒃᑯᑦ -10:15ᐅᓪᓛᒃᑯᑦ: ᐅᖃᖅᑎ ᐋᕆᐊᒃ ᑐᓴᖅᑎᑦᑎᓗᓂ ᓄᓇᕗᑦ ᖁᓕᓂᒃ ᐅᑭᐅᖃᓕᕐᓂᖓᓐᓄᑦ 

ᑎᑎᕋᕐᓂᒃᑯᑦ ᐱᒃᑯᓴᐅᔾᔪᐊᖅᑐᓄᑦ ᓵᓚᒃᓴᖅᑐᓂᒃ. 
 
10:15ᐅᓪᓛᒃᑯᑦ-11:00 ᐅᓪᓛᒃᑯᑦ: ᐅᖃᖅᑎ ᐋᕆᐊᒃ ᒪᑐᐃᕐᓯᓗᓂ ᑕᑯᒃᓴᐅᔪᒃᓴᓂᒃ ᐊᔾᔨᓐᖑᐊᓂᒃ ᐊᒻᒪ ᐊᓯᖏᓐᓂᒃ 

ᐃᖅᑲᐅᒪᔾᔪᑎᓂᒃ ᓯᕗᓪᓕᖅᐹᓂ ᖁᓕᓂ ᓄᓇᕗᑦ ᒪᓕᒐᓕᐅᖅᑎᖏᑕ 
ᑲᑎᒪᔨᖃᕐᓂᕆᔭᖏᓐᓄᑦ. 

 
1:30 ᐅᓐᓄᓴᒃᑯᑦ:  ᑲᑎᒪᕐᔪᐊᓕᕐᓗᑎᒃ ᒪᓕᒐᓕᐅᖅᑎᑦ ᑲᑎᒪᔨᖏᑦ. 
 
3:00 ᐅᓐᓄᓴᒃᑯᑦ (ᑕᒫᓂᕈᔪᒃ): ᐅᖃᖅᑎ ᐋᕆᐊᒃ ᒪᑐᐃᕐᓯᓗᓂ ᐅᖃᖅᑎᒋᔭᐅᓚᐅᕐᓯᒪᔪᖅ ᐲᑕ ᕿᓚᕝᕙᖅ 

ᐊᔾᔨᓐᖑᐊᖓᓂᒃ.  ᒪᑐᐃᕐᓯᓚᐅᕐᓗᓂ ᑭᖑᕐᖓᒍᑦ ᑕᒧᓗᒃᑎᑦᑎᓂᐊᖅᑐᖅ ᐊᒻᒪ 
ᑐᓂᓯᐅᖅᑲᐃᓗᓂ ᑕᑯᕚᒃᓴᓂᒃ. ᓄᓇᕗᑦ ᐅᑭᐅᓂᒃ ᑕᔭᓂᒃ ᐊᕋᒍᖃᓕᖓᑦ 
ᑲᐃᒃᑐᕐᑎᑕᐅᓚᕐᒥᔪᑦ ᐳᓚᕆᐊᖅᓯᒪᔪᑦ ᒪᓕᒐᓕᐅᖅᑎᓪᓗ 

 
“ᑎᓕᐅᕆᕗᖓ ᐃᓗᓐᓇᖏᓐᓂᒃ ᓄᓇᕗᒥᐅᓂᒃ ᐃᓚᐅᖁᓪᓗᒋᑦ ᑕᕝᕙᓂ ᖁᕕᐊᓱᒍᑎᖃᖅᑎᓪᓗᑕ,” ᑕᐃᒪᓐᓇ 
ᐅᖃᓚᐅᖅᑐᖅ ᐋᕆᐊᒃ. 

-30- 
 
ᑐᓴᕆᐊᒃᑲᓐᓂᕈᒪᒍᕕᑦ ᑐᓴᖅᑎᓪᓗᒍ: 
ᓯᓐᑎ ᕆᓂ, ᑐᓴᒐᒃᓴᓕᕆᔨ 



ᐅᖄᓚᐅᑖ: (867) 975-5100 

